
ЗАХИДАЛ 50

	 

	БАГДАД БА ХАРУН˗АР˗РАШИД

	 

	1932 оны тавдугаар сарын 27

	 

	Бусад орон руу орохынхоо өмнө арабуудын тухай яриагаа үргэлжлүүлье. 

	Зөнч мэргэн Мухаммедын угсааны Омейядуудын гэр бүлийнхний гишүүд бараг зуун жилийн турш хаанчилж байжээ. Тэд төр улсыг Дамаскаас удирдаж тэр хугацаанд лалын шашинтан˗арабууд газар сайгүй исламын тугийг өргөж байжээ. Арабууд алс холын орнуудад ялалт хийх зуур эх нутагтаа өөр хоорондоо муудалцаж, иргэний дайн ч үе үе үүсдэг байв Эцсийн эцэст Мухаммедын өвөг эцэг Аббассаас гаралтай Мухаммедын угсааныхны өөр нэг садан сүлбээнийхэн Омейядуудыг түлхэн унагааж Аббасидууд гэгч түүнээс үүсжээ. Аббасидууд Омейядуудын үйлдсэн харгис хэрцгий явдлын хариу өшөө авахаар гарч ирсэн боловч өөрсдөө түүнээс илүү цус урсгасан харгислал үйлдэж байж тэднийг ялжээ. Тэд тааралдсан бүх Омейядуудыг олзлон авч хамгийн хэрцгий балмадаар тарчилган хядаж байжээ. 

	750 оны тэр үеэс аббасидын халифуудын олон үеийн ноёрхол эхэлсэн юм. Тэр нь нэг их аз жаргал, сайн сайхнаар эхлээгүй ч гэсэн Аббасидуудын ноёрхлын үе нь арабын түүхэнд сүрхий тод үе байлаа. Гэвч Омейядуудын үеэс ихээхэн өөрчлөлт болсон байв. Аравид болсон иргэний дайн нийт Арабын эзэнт улсыг донсолгожээ. Аббасидууд түүнийг эх нутагтаа дийлсэн боловч алс холын Испанид байсан Омейдын харьяаны араб эзэд аббасидын халифыг хүлээн зөвшөөрөхөөс татгалзжээ. Тэр үед Умард Африк Ифрикийн дэд вант улс хэмээн нэрлэгдэж байсан уг үйл явдлын дараахан мөн ямар нэгэн хэмжээгээр тусгаар тогтнох

	болжээ. Египет мөн л тиймээр хандаж, бүр тасран шинэ халиф эзнийг сонгосон байна. Египет маш ойр байсан болохоор түүнд занал учруулж хүчээр гартаа авч болох байсан ба аажим аажмаар гартаа авсаар байлаа. Харин Африкийн дотоод хэрэгт үл оролцжээ. Испани дэндүү хол байсан учир ямар нэг арга хэмжээ авч чадаагүй аж Тийнхүү Аббасидууд засгийн эрхэнд орсноор Арабын эзэнт улс хэсэглэн хуваагдсаныг бид үзлээ. Түүнээс хойш халиф нь нийт лалын ертөнцийн толгойлогч бөгөөд «сүсэгтэн олны дээд эзэн» байхыг больжээ. Ислам нэгдмэл байдлаа алдаж, испанийн арабууд ба Аббасидууд хоорондоо эв түнжин тасарч, бие биеийнхээ мөхсөдөлд баярладаг болжээ. 

	Хэдийгээр тийм явдал гарсан ч гэсэн аббасидын халифууд их эзэд хэвээр байж, тэдний эзэнт улс нь ч ердөө эзэнт улсуудын адил агуу их хэвээр байв. Уулсыг эзэгнэж, талын түймэр адил түгэн тарж байсан урьдын тэр итгэл, эрчим хүч нь нэгэнт үгүй болсон байлаа. Эгэл жирийн байдал нь арилж, ардчиллаас нь юу ч үлдээгүй бөгөөд сүсэгтэн олны багш гэдэг нь арабуудын өнгөрсөн үеийнхний ялан дийлж байсан персийн хааны хаан буюу константинополийн эзэн хаанаас бараг ялгагдах юмгүй болсон байв. Зөнч мэргэн Мухаммедын үед жирийн араб иргэд хааны армиас ч илүү гойд эрчим зоригтой, хүчтэй байв. Тэр үед арабууд орчныхоо ертөнцөөс товойн гарч сааралгүй урагш давшиж түүний өмнө ямар ч арми, ямар ч хаан эзэн тэсэн тогтож чадахгүй байв. Хаан эзнээсээ залхаж гүйцсэн ард олон арабуудыг орж ирмэгц нийгмийн хувьсгал болж сайн цаг ирж байгаа мэт боддог байжээ. 

	Одоо бүх юм өөр болжээ. Элсэн цөлийн хүмүүс одоо орд харшид сууж, нанжин чавганы оронд тансаг сайхан идээ зууш хэрэглэх болжээ. Ая тухтай амьдран суух болсон тэд яалаа гэж нийгмийн хувьсгалын төлөө санаа зовох билээ? Тэд тансаг чамин амьдралын талаар эртний эзэнт улсуудаас давж гарахыг эрмэлзэж тэгээд ч тэдний олон муу заншлыг өвлөн авчээ. Тийм заншлын нэг бол эмэгтэйчүүдийн хөл цээрлэх явдал байсан гэдгийг би чамд өгүүлсэн билээ. 

	Нийслэл хотоо Дамаскаас Иракийн Багдадад нүүлгэн аваачив. Багдад персийн хааны зуны өргөө байсан учир нийслэл хотыг тийш нүүлгэсэн нь ч учиртай хэрэг байв. Дамаскийг бодвол Багдад Европоос хол байснаас үзэхэд Аббасидууд Европоос илүү Азид хандлагатай байжээ. Константинополийг эзлэн авах оролдлогыг нэг бус удаа хийж, европын улс үндэстэнтэй олон удаа дайтсан боловч тэр нь ихэвчлэн хориглолтын дайн байжээ. Ялж дийлж явсан цаг нь нэгэнт өнгөрсөн учир аббасидын халифууд эзэнт улсынхаа эзэмшилд үлдсэн тэр хэсгийг улам нягтруулахыг эрмэлзэн байжээ. Испани ба Африкийг оролцуулахгүй байлаа ч гэсэн тэр нь хэрдээ бас их нутаг байв. 

	Багдад хот! Чи түүнийг санаж байгаа биз? Бас Харун˗ар˗Рашидыг, Шехерезадыг, гайхамшигт «Мянга нэг шөнийн» үлгэрийг санаж байгаа биз? Аббасидын халифуудын үед сүндэрлэж тэлсэн тэр хот мөн л «Мянга нэг шөнийн» хот байлаа. Тэр бол орд харш, олон нийтийн байгууллага, шашны бага, дунд сургууль, том том дэлгүүр цэцэрлэгт хүрээлэн төгс бүрдсэн том хот байв. Худалдаачид нь Дорно. Өрнөгүй асар их худалдаа хийдэг байлаа. Засгийн газрын олон түшмэл нь эзэнт улсынхаа алс холын хязгаар нутагтай байнгын холбоо барьж удирдах ажлаа улам нарийн болгож ирсэн учир засгийн газар нь бас олон муж болон хуваагдаж байв. Шуудан харилцааны сайн албан нийслэлийг эзэнт улсын бүх өнцөг булантай холбож чаддаг байв. Маш олон эмнэлгийн газартай байлаа. Халифууд боловсролтой, ур дүйтэй хүн бүхнийг зочломтгой хүлээн авдгийг мэдэх учир Багдадад дэлхийн газар бүхнээс ялангуяа эрдэмтэн мэргэд, оюутан, уран зураачид хүрэлцэн очдог байжээ. 

	Халиф нь өөрөө боол шивэгчнээр үйлчлүүлэн тансаг баян амьдралд умбан харин эхнэрүүд нь тусгай байранд суудаг байв. Аббасидын эзэнт улс 796—809 он хүртэл хаанчилж байсан Харун˗ар˗Рашидын үед гадаад дахинд нэр алдар нь оргилдоо хүрчээ. Хятадын эзэн хааны элчин сайд, Өрнөдөөс эзэн хаан Их Карлын элчин сайд Харунд бараалхан очиж байжээ. Тэр үед Багдад ба Аббасидын эзэмшил газар удирдан жолоодох урлагийн талаар, худалдааны талаар, боловсролыг хөгжүүлэх талаар арабын Испаниас бусад Европын орнуудаас хэдийн хол түрүүлсэн байв

	Аббасидын үе бол бидэнд онцгой сонин үе мөн учир нь чухамхүү тэр үеэс шинжлэх ухааны ач холбогдол өссөн юм. Орчин үеийн дэлхий дахинд шинжлэх

	ухаан том суурь эзэлдгийг чи бэлээхэн мэдэх бөгөөд олон зүйл дээр түүний ач тус бидэнд харагддаг. Шинжлэх ухаан үйл явдал болохыг хүлээн харж суудаггүй харин үзэгдлийн шалтгааныг тайлбарлахыг ямагт эрмэлздэг билээ. Шинжлэх ухаан юмсыг ахин дахин туршин шинжиж заримдаа эс онож, заримдаа амжилт олж тийнхүү алхам алхмаар хүн төрөлхтний танин мэдэхүйг тэлэн өргөтгөж иржээ. Бидний амьдран буй орчин үеийн дэлхий ертөнц нь эртний буюу дундад зууны үеийн дэлхий ертөнцөөс огт өөр болжээ. Тэр их ялгааг гол төлөв шинжлэх ухаан л бий болгосон бөгөөд орчин үеийн дэлхий ертөнц гэдэг бол шинжлэх ухааны бүтээл билээ. 

	Египетэд ч, Хятадад ч, энэтхэгт ч эрт үед шинжлэх ухааны үүднээс хандаж байсныг бид үзээгүй. Харин Эртний Грект тун ялимгүй ч гэсэн тийм хандлага гарч байсныг бид үзсэн. Ромд мөн л тиймгүй байв. Гэтэл арабууд шинжлэх ухааны судалгаа хийх үзэл санааг эзэмшсэн байлаа, тийм ч учраас тэднийг орчин үеийн шинжлэх ухааны эцэг гэж үзэж болох билээ. Анагаах ухаан, математик зэрэг шинжлэх ухааны зарим салбарын талаар тэд Энэтхэгээс олон зүйлийг сурч авчээ. Багдадад математикч эрдэмтэд олноороо очиж байжээ. Анагаах ухаанаар төрөлжсөн агуу том их сургууль бүхий Умард Энэтхэгийн Такшашилд арабын оюутнууд олноороо ирж байлаа. Самгарди хэлээр бичсэн анагаах ухааны болон бусад салбарын номуудыг зориуд араб хэлээр орчуулж байв. Арабууд, жишээ нь цаас хийх зэрэг олон зүйлийг Хятадаас сурч авчээ. Гэвч тэд бусдаас уламжлан авсан мэдлэгтээ тулгуурлан өөрсдөө шинжлэн судлах ажил хийж хэд хэдэн чухал нээлт гаргаж чадсан байна. Огторгуйн анхны дуран авай, тэнгисийн анхны луужинг арабууд хийжээ. Арабуудын хүний эмч, мэс засалчид Европ дахинд гайхуулж байв. Тэр бүх оюуны үйл гааны том төв нь Багдад байсан нь мэдээж. Өрнөдөд байсан өөр нэг төв нь арабын Испанийн нийслэл Кордов хот юм. Араб дахинд оюуны амьдрал цэцэглэн хөгжсөн их сургуулийн бусад төв ч олон байсны дотор Каир (ал˗Кахира буюу Ялгуусан гэдэг байв) Басра, Куфа хот орж байв. Гэвч тэр бүх алдартай хотуудаас Багдадын нэр сүр нь аль ч талаар үлэмжхэн давуу байжээ. Арабын нэгэн түүхчний бичсэнээр Багдад нь «исламын нийслэл, Иракийн мэлмий, эзэнт улсын титэм, гоо сайхан, соёл урлагийн төв» байв. Түүний оршин суугчид хоёр сая гаруй байсан нь орчин үеийн Калькутта буюу Бомбейгоос ч хамаагүй том гэсэн үг. 

	Багдадын баячууд урт богино түрийтэй оймс өмсдөг байсныг мэдэхэд чамд сонин байх биз. 

	Оймсыг «моза» гэдэг байсан болохоор хиндустан хэлний тэр үг магад Багдад зүгээс гаралтай ба бас францын «chemise» гэсэн үг «камис» —цамц гэдэг үгнээс гаралтай юм. Камис ба моза гэдэг үгийг Константинополийн византийчууд арабуудаас зээлдэн авч улмаар тэндээс Европт дэлгэрсэн аж. 

	Арабчууд хэзээний их жуулчид байлаа. Тэд алс хол тэнгисийн аялал хийж Африкт, Энэтхэгийн эргийн Дагуу, малайн орнууд хийгээд Хятадад хүртэл колониудтай болсон байв. Арабын алдарт жуулчдын нэг нь ал˗Бируни бөгөөд тэр Энэтхэгт ирж Сюань Цзаны нэгэн адил жуулчлалынхаа тухай тэмдэглэл бичиж үлдээжээ. 

	Арабууд бас сүрхий түүхчид байсан. Бичсэн ном, түүхээс нь бид тэдний өөрсдийн тухай олон зүйлийг олж мэддэг билээ. Тэд олон сайхан үлгэр туульс бичсэнийг бид бас мэднэ. Аббасидын халифууд хийгээд тэдний эзэнт улсын тухай хэзээ ч юу ч огт дуулж сонсоогүй мөртөө далдын шидэт эрхэмсэг Багдадын тухай, «Мянга нэг шөнөтэй» Багдадын тухай мэдэх хүн өчнөөн түмээрээ байдаг. Тэнд гардаг эзэнт улс нь жинхэнэ байгаатайгаа огт зүйрлэмгүй бодитой, мөнх оршин байгаагаар дүрслэгдсэн байдаг билээ. 

	Харун˗ар˗Рашидын нас барснаас хойш удалгүй Арабын эзэнт улсын төр төвшингүй болжээ. Эмх замбараагүй байдал бий болж, зарим улс орон эзэнт улсаас тасран салж мужийн захирагчид үе залгамжлан эзэгнэх болжээ. Халифуудын хүч улам бүр сулран доройтож, бүр сүүлдээ зөвхөн Багдад хот хийгээд ойр орчных нь зарим тосгодыг л захирах төдийгөөс хэтрэхгүй болжээ. Халифуудын нэгийг тэдний цэргүүд нь ордноос чирч гарган алсан явдал ч гарчээ. Дараа нь нэг үе халифуудыг эрхшээлдээ оруулсан хүчтэй хүмүүс гарч ирж Багдадыг захирч байжээ. 

	Тэр үед Исламын нэгдэл нэгэнт өнгөрсөн цагийн явдал болсон байлаа. Египетээс Төв Азийн Хорасан хүртэл газар сайгүй тусгаар тогтносон хаант улс бий болжээ. Гэтэд бүр дорнод мужуудын цаанаас урьдын адил нүүдэлчин аймгууд өрнө зүг түрсээр байв. Төв Азийн эртний түрэг аймгууд лалын шашинтан болж цааш давшсаар Багдадыг эзлэн авчээ. Тэр бол Түргийн сельжукууд байлаа. Тэд Константинополь дахь византийн армийг бүрмөсөн бут цохиж Европ дахины гайхлыг төрүүлжээ. Арабууд ба лалынхан хүчээ барж улам сулран доройтсоор байна гэж Европчууд бодож байсан аж. Арабчууд бүр уналтад ороод байсан нь үнэн боловч харин түргийн сельжукууд гарч ирж исламын тугийн доор Европыг өдөөн хатгах болжээ. 

	Тэрхүү өдөөлт төдхөн хариу авч Европын загалмай шашинт үндэстнүүд лалынхны эсрэг тулалдаж, өөрсдийн ариун хог Иерусалимыг эгүүлэн авахын тулд загалмайтны аян дайныг зохион байгуулжээ. Загалмайтнууд, христос исламууд Сири, Палестин ба Бага Азид ноёрхлоо тогтоохын төлөө зуу гаруй жилийн турш тулалдаж бие биеийнхээ хүчийг баран тэдгээр орнуудад сөөм газрын төлөө асар их хүний цус урсаж байжээ. Урьдын хөгжин цэцэглэж байсан хотуудын худалдаа арилжаа зогсож сүр хүч нь алдран үржил шимт тариалангийн талбай хоосон цөл болон хувирчээ. 

	Тийнхүү тэд хоорондоо тулалдан байжээ. Азийн нөгөө талд Монголд Чингис хаан гарч ирж газар дэлхийг донсолгож эхлэх үед тэд хоорондоо тулалдсаар л байжээ. Чингис хаан үнэхээр Ази, Европыг сэгсрэн донсолгосон юм. Чингис болон түүнийг залгамжлагчид Багдад хийгээд түүний эзэнт улсыг бүрмөсөн мөхөөжээ. Монголчууд тэр үед алдарт сайхан Багдад хотыг газрын хөрснөөс үнсэн товрог болгон арчиж хоёр сая хүн амных нь дийлэнх хэсгийг хөнөөжээ. Энэ бол 1258 онд болсон явдал билээ. 

	Багдад бол одоо Иракийн нийслэл бөгөөд цэцэглэн хөгжиж байгаа хот юм. Гэвч энэ нь түрүүчийн үеийнхээ зөвхөн сүүдэр төдий юм, учир нь монголчуудын учруулсан тэр эвдрэл сүйрлийг хэзээ ч бүрэн нөхөн сэргээж чадсангүй. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

